ᐃᕐᓂᓱᑦᓰᔨᐅᒍᒪᒋᐊᒥᒃ ᐃᓱᒪᓯᒪᕕᑦ?
ᐃᕐᓂᓱᑦᓰᓂᕐᓄᑦ ᑭᒡᒐᑐᕈᑏᑦ ᐳᐃᓐᑦ-ᓭᓐ-ᓵᓪᔅᒥ ᓄᓇᓖᑦ ᐋᓐᓂᐊᓯᐅᑎᒃᑯᖏᓐᓂ
ᐱᒋᐊᕐᓯᒪᓂᖓ ᐊᒻᒪᓗ ᐊᓐᓂᓇᕐᑐᖁᑎᖏᑦ
2010:  ‘Naître à la Pointe’ ᑲᑐᑦᔮᒍᑦᓱᓂ ᐱᓇᓱᐊᖃᑎᒌᒍᑕᐅᔪᖅ ᓄᐃᑕᕕᓂᖅ ᐊᕐᓇᓄᑦ ᐊᒻᒪᓗ ᐃᓚᒌᓄᑦ ᓯᓚᕐᖃᑎᒌᓄᑦ, ᓄᐃᑦᓯᒍᒪᓕᕋᒥᒃ ᐃᕐᓂᓱᑦᓰᓂᕐᓄᑦ ᑭᒡᒐᑐᕈᑎᓂᒃ ᐊᒻᒪᓗ ᐃᓅᓕᕐᕕᐅᕙᓚᖓᔪᒥᒃ ᐳᐃᓐᑦ-ᓭᓐ-ᓵᓪᔅᒥ.
2011: Naître à la Pointe’s ᐱᓇᓱᒐᖓ ᑲᔪᓯᑎᑕᐅᓯᒪᔪᖅ ᐋᓐᓂᐊᓯᐅᑎᒃᑯᖏᑦᑕ ᐃᓘᓐᓀᓄᑦ ᑲᑎᒪᔨᖏᓐᓄᑦ.
2016: ᐱᔪᓐᓇᕋᔭᕐᒪᖔᑦ ᖃᐅᔨᓴᕐᓂᖅ ᑐᓂᔭᐅᓯᒪᔪᖅ ᐃᓗᓯᓕᕆᓂᕐᓄᑦ ᐊᒻᒪᓗ ᐃᓅᓯᓕᕆᔨᓄᑦ ᑐᕐᖃᑕᕐᕕᒧᑦ (MSSS). 

2017: ᐱᓇᓱᒐᖅ ᐃᓕᑕᕐᓯᔭᐅᔪᖅ MSSS-ᒧᑦ.

2019 (ᐅᑭᐊᒥ): ᐋᓐᓂᐊᓯᐅᑎᒃᑯᓂ ᐃᕐᓂᓱᑦᓰᓂᕐᓄᑦ ᑭᒡᒐᑐᕐᓂᖅ ᐱᒋᐊᕐᑐᖅ.
ᐊᕐᓀᑦ ᐊᒻᒪᓗ ᐃᓚᒌᑦ ᑐᑭᑖᕐᑐᑦ ᐃᓱᒪᒥᑦᓱᑎᒃ ᖃᓄᖅ ᓄᑕᕋᑦᓴᖃᕐᓗᑎᒃ ᐃᑲᔪᕐᑕᐅᑎᖃᑦᑕᕈᒪᒻᒪᖔᒻᒥᒃ ᐃᓅᓕᔨᐊᖃᓯᒍᑎᓗ. ᐃᕐᓂᓱᑦᓰᓂᕐᓄᑦ ᑭᒡᒐᑐᕈᑎᒃ ᐱᒋᐊᕐᑎᓯᔪᖅ ᐃᓘᓐᓈᒍᑦ ᐊᒻᒪᓗ ᐊᕐᓇᓄᑦ ᑲᒪᖃᑎᒌᕝᕕᐅᓚᖓᓕᕐᓂᖓ ᐊᕐᖁᑎᒋᓗᒋᑦ ᐱᓇᓱᐊᖃᑎᒌᓂᒃ ᑮᓇᐅᔭᖃᕐᑎᓯᐅᑏᑦ.
ᑭᒡᒐᑐᕈᑏᑦ ᐊᑐᐃᓐᓀᑦ
· ᑲᒪᒋᔭᖃᕐᓂᑐᐃᓐᓇᖅ ᓄᑕᕋᑦᓴᑖᕐᑐᓂᒃ ᐱᓇᓱᐊᕈᓯᓂ 6-ᓂ ᐃᑉᐱᒍᓱᑦᑎᐅᓚᖓᑦᓱᑎᒃ ᐊᕐᓇᖅ ᓄᑕᕋᕐᑖᓯᒪᓕᕐᑎᓗᒍ ᐊᒻᒪᓗ ᓄᑕᕋᖓ ᑲᒪᒋᔭᐅᓂᖃᕐᐸᓗᓂ.
· ᐃᕐᓂᓱᑦᓰᔩᑦ ᒪᓂᔨᓯᒪᓚᖓᔪᑦ ᐊᒻᒪᓗ ᖃᓄᐃᑦᑑᒋᐊᖃᕐᓂᖏᓐᓂᒃ ᐃᑉᐱᒍᓱᑦᑎᐅᓗᑎᒃ ᐆᑦᑐᕋᕐᑕᐅᒍᑏᑦ ᐊᕐᓀᑦ ᑲᒪᒋᔭᐅᓂᓕᒫᖏᓐᓐᓂ, ᐆᑦᑑᑎᒋᑦᓱᒋᑦ ᕿᒥᕐᕈᕈᑎᓄᑦ ᕿᒥᕐᕈᓃᑦ ᓄᑕᕋᑦᓴᖏᓐᓂᒃ, ᐊᐅᓕᕐᑕᐅᓃᑦ ᐊᒻᒪᓗ ᐃᑎᕈᕐᒥᒍᑦ ᖃᐅᔨᓴᕐᑕᐅᓃᑦ, ᖃᐅᔨᒐᓱᐊᑦᓯᐊᓃᑦ, ᐃᓪᓕᐊᖏᓐᓂᒃ ᕿᒥᕐᕈᓃᑦ, ᐊᓯᖏᓐᓂᓗ.
· ᓄᑕᕋᑦᓴᓖᑦ ᐃᓕᓐᓂᐊᑎᑕᐅᓂᖏᑦ
· ᐊᓇᕐᕋᒥᓂ ᐋᓐᓂᐊᕕᒻᒥᓗ ᓄᑕᕋᕐᑖᓃᑦ - ᐃᕐᓂᓱᑦᓰᕕᒻᒥ ᐃᓅᓕᔨᐊᖃᕈᓐᓇᖃᑦᑕᓛᕐᒥᔪᑦ ᑖᓐᓇ ᐅᒃᑯᐃᖔᓕᕐᐸᑦ;
· ᐊᓇᕐᕋᓯᒪᑎᓪᓗᒋᑦ ᑕᑯᔭᕐᑐᑕᐅᓃᑦ - ᐅᓪᓗᖅ 1, 3 ᐊᒻᒪᓗ 5;
· ᐊᒫᒪᑦᑎᓯᔪᑦ ᐃᑲᔪᕐᑕᐅᓂᖏᑦ.
ᑭᒡᒐᑐᕈᑎᓕᒫᑦ ᐊᑭᖃᖕᖏᑐᑦ ᒪᑐᒪᔭᐅᑦᓱᑎᒃ RAMQ ᐊᑭᖃᕐᓯᒪᒐᑎᓗ 1994-ᒥᓂᑦ! 

ᐃᕐᓂᓱᑦᓰᓂᖅ
ᐃᕐᓂᓱᑦᓰᔩᑦ ᐃᓱᒪᒥᓪᓗᑎᒃ ᐱᓇᓱᑦᑎᒪᕆᐅᒍᑎᖃᓚᖓᔪᑦ ᒪᓂᔨᓯᒪᓗᑎᒃ ᑯᐯᒻᒥ ᑭᓇᓕᒫᒃᑯᑦ ᑭᒡᒐᑐᕐᑕᐅᒍᑎᖏᓐᓂᒃ ᐃᓗᓯᕐᓱᓂᑎᒍᑦ. ᑲᒪᒋᔭᖃᓚᖓᔪᑦ ᓄᑕᕋᑦᓴᓕᓐᓂᒃ ᐃᑉᐱᒍᓱᑦᑎᐅᓗᑎᒃ, ᐊᑐᕐᓗᒋᑦ ᐃᓘᓐᓈᒍᑦ ᑲᒪᒋᔭᖃᕈᑏᑦ ᐃᓱᒪᒋᓗᒋᑦ ᑎᒥᖏᑦ, ᐃᓱᒪᖏᑦ, ᐃᑉᐱᒍᓱᓐᓂᖏᑦ ᐊᒻᒪᓗ ᐃᓘᓐᓈᒍᑦ ᐃᓗᓕᓕᒫᖏᓐᓂᒃ ᑲᒪᒋᔭᐅᒍᑎᒋᒋᐊᓕᖏᓐᓂᒃ ᓄᑕᕋᑦᓴᓕᐅᑉ ᐃᓘᓐᓇᖏᑦᑕ. ᐃᕐᓂᓱᑦᓰᔨ ᐃᓕᓐᓂᒃ ᖃᐅᔨᒪᒐᓱᐊᖃᑦᑕᖏᓐᓇᓚᖓᔪᖅ ᓄᑕᕋᑦᓴᖃᕐᓂᓃᕕᑦ ᑭᖑᓂᖓᒍᓪᓗ, ᐃᓕᓐᓂᒃ ᓄᐃᑦᓯᕙᓪᓕᐊᖃᑎᖃᕐᓗᓂ ᑕᑎᒋᐅᑎᓂᕐᒥᒃ ᐊᒻᒪᓗ ᐊᑦᑕᓀᑦᑐᒦᒋᐊᖃᕐᓂᓃᕕᑦ. ᐃᕐᓂᓱᑦᓰᔨ, ᐃᓚᖃᕐᓗᓂ ᐱᓇᓱᐊᖃᑎᒥᓂᒃ, ᒪᓂᔨᓯᒪᖃᑦᑕᓚᖓᔪᖅ 24-ᓂᒃ ᐃᑲᐅᕐᓂᓂᒃ 7-ᓂ ᐅᓪᓗᓂ ᐱᓇᓱᐊᕈᓯᓕᒫᒥ ᐊᑐᐃᓐᓇᐅᕕᖃᕐᐸᓗᓂ.
ᐃᕐᓂᓱᑦᓰᔩᑦ ᐃᓕᓴᕐᕕᔪᐊᒥ ᐃᓕᓴᕐᓯᒪᓂᓖᑦ ᓯᑕᒪᓂ ᐊᒻᒪᓗ ᖁᑉᐸᒥ ᐊᕐᕌᒍᓂ, ᐊᒻᒪᓗ ᐃᓚᐅᑦᓱᑎᒃ ᑯᐯᒻᒥ ᐱᓇᓱᒐᕐᒥᒃ ᐃᓕᓐᓂᐊᑎᑦᓯᕕᒻᒧᑦ ᐃᕐᓂᓱᑦᓰᔨᓂᒃ - Ordre des sages-femmes du Québec. ᐃᓕᓐᓂᐊᓯᒪᔪᑦ ᐅᐃᒪᓇᕐᓯᔪᖃᕐᐸᑦ ᑲᒪᒍᓯᓂᒃ, ᑕᒪᖏᓐᓂᒃ ᑲᒪᒍᓐᓇᓗᑎᒃ ᐊᓈᓇᖓᓂᒃ ᐊᒻᒪᓗ ᓄᑕᕋᖓᓂᒃ. ᐃᓚᐅᓲᑦ ᐃᓕᓐᓂᐊᓂᕐᓄᑦ ᑲᔪᓯᔪᓄᑦ, ᐊᒻᒪᓗ ᐱᓇᓱᐊᖃᑎᖃᕐᓱᑎᒃ ᐋᓐᓂᐊᓯᐅᑎᐊᓗᓐᓂᒃ ᐊᒻᒪᓗ ᐋᓐᓂᐊᓯᐅᑎᓂᒃ. 
ᐃᕐᓂᓱᑦᓰᔩᑦ ᐱᓇᓱᐊᓲᑦ ᐃᑲᔪᕐᑕᐅᓱᑎᒃ ᐋᓐᓂᐊᓯᐅᑎᓄᑦ. ᑖᓐᓇ ᐃᑲᔪᕐᑎᒌᓐᓂᖓ ᑐᑭᓕᒃ ᐊᑐᐃᓐᓇᐅᓯᐊᕐᓂᖏᓐᓂᒃ ᑐᑭᓯᓂᐊᕐᕕᖃᕆᐊᖃᓕᕈᑎᒃ ᐅᕝᕙᓘᓐᓃᑦ ᓅᑦᓯᒋᐊᖃᓕᕈᑎᒃ ᑲᒪᒋᔭᒥᓂᒃ ᓄᑕᕋᑦᓴᖃᕐᓂᖓᓂ, ᓄᑕᕋᑦᑖᕋᓱᐊᕐᓂᖓᓂᒃ ᐊᒻᒪᓗ ᓄᑕᕋᕐᑖᕇᕐᓯᒪᓕᕐᑎᓗᒍ. ᐱᓇᓱᐊᖃᑎᖃᓲᒍᒻᒥᔪᑦ ᓄᓇᓕᓐᓂ ᑎᒥᓂᒃ, ᑖᒃᑯᐊ ᐊᓐᓂᓇᕐᑐᓚᕆᐅᒻᒪᑕ ᐊᕐᓇᓄᑦ ᐊᒻᒪᓗ ᐃᓚᖏᓐᓄᑦ.
ᐅᕙᑦᑎᓄᑦ ᐅᖄᒍᓐᓇᑐᑎᑦ
ᐃᕐᓂᓱᑦᓰᔩᑦ ᑭᒡᒐᑐᕈᑎᖏᑦ
Pointe-Saint-Charles Community Clinic

1955 Centre street

Montreal, Quebec

H3K 1J1

514 937-9251 ext. 2323 (BÉBÉ) 

ccpsc.qc.ca/en/mws

www.facebook.com/CliniqueCommunautairePSC
ᐊᑦᔨᓕᐅᕐᑐᖅ: https://marieserreau.wordpress.com/

